
				Kaca iki wis dikorèksi
Anak ilang bisa bali

Bapaké Soké ngandani nèk wong mancing iku
teka nang got kono nggawa pancing. Pancing kuwi
tiki dawa sing ènèng taliné, gabus lan pancingé,

Pancingé iku didèkèki pakan énak mbanget.
Nanging nèk weruh kuwi, bocah-bocah dipenging

nyedeki. Awit nèk sampèk
ngincipi pakan sing nang pancing
iku, cakemé mesti bakal kecantol
pancingé lan bakal disendal karo
wongé sing mancing.

Nèk kenèng iwaké terus
dileboké nang kepis lan ora let
suwi bakal dipawa lunga. Dipatèni,
diresiki lan dijangan, nèk wis
mateng terus dipangan karo
wongé. Bola-bali Soké krungu
omongan kaya ngono kuwi lan
dèkné dunung nèk omongané wong
tuwané kena dipugu.

Ing sakwijiné dina Soké isik
dolanan karo adik-adiké terus weruh cacing sing
sawangané énak mbanget, gemandul nang ngarepé.

Dèkné lali omongané wong tuwané lan ora mikir
ndisik, cacingé dicaplok. Sakwat pancingé
disendal karo wongé lan Soké saiki kencantol nang
pancingé. Dèkné diuculi sangka pancingé terus
dileboké nang kepis gedé, campur iwak liya-liyané.

Soké durung mangertèni nèk dèkné kuwi kenèng
alangan, namung krasa lara mbanget nang

